
ᐊᐅᓚᑦᑎᔨᒃᑯᑦ ᓇᐃᓕᒋᐊᖅᓯᒪᔭᖏᑦ:


ᐅᑐᐱᕆ 14-15, 2014-ᖑᑎᓪᓗᒍ ᐱᖓᖕᓇᕐᒥ ᕿᑎᕐᒥᐅᑦ ᐅᒥᖕᒪᖕᓂᒃ ᑲᑎᒪᐅᑎᖃᓚᐅᖅᐳᑦ ᐃᖃᓗᒃᑑᑦᑎᐊᒥ. ᑖᓐᓇᓗ ᑲᑎᒪᓂᖅ ᐋᖅᑭᒃᑕᐅᓪᓗᓂ ᒐᕙᒪᒃᑯᓐᓂᑦ ᓄᓇᕗᒻᒥ ᐅᑯᓂᖓ ᐃᓚᖃᖅᖢᑎᒃ: ᓄᓇᕗᑦ ᑐᙵᕕᒃ (NTI) ᐊᒻᒪ ᐊᖑᓇᓱᒃᑐᓕᕆᔨᒃᑯᑦ (HTO) ᖁᕐᓗᖅᑑᕐᒥᑦ, ᐃᖃᓗᒃᑑᑦᑎᐊᕐᒥᑦ, ᐅᒥᖕᒪᒃᑑᖅᒥᑦ, ᕿᙳᐊᖅᒥᑦ ᐊᒻᒪᓗ ᐅᖅᓱᖅᑑᕐᒥᑦ ᓱᓕᑦᑕᐅᖅ ᕿᑎᕐᒥᐅᑦ ᐆᒪᔪᓕᕆᔨᒃᑯᖏᑕ ᑲᑎᒪᔨᖏᓐᓂᒃ (KRWB). ᑕᐃᒃᑯᐊ ᐃᓚᐅᔪᕕᓃᑦ ᓇᓗᓇᐃᖅᓯᒪᕗᑦ (Appendix I)-ᒥ, ᐃᓚᖃᖅᖢᓂ ᑲᑎᒪᔾᔪᑎᒃᓴᖏᓐᓂᒃ, (Appendix II)-ᒥ. ᐅᓪᓘᒃ ᒪᕐᕉᒃ ᐅᖓᑖᓄᓱᖓᖅ ᑲᑎᒪᓂᕐᒥ ᐃᓚᐅᔭᕆᐊᓖᑦ ᑭᒡᒐᖅᑐᐃᔩᓪᓗ ᐊᐅᓚᑦᑎᖃᑎᒌᖕᓂᕐᓂ ᑲᑎᓯᒪᓚᐅᖅᐳᑦ ᐅᖃᖃᑎᒌᒃᖢᑎᒃ. ᐅᖃᐅᓯᖃᓚᐅᖅᐳᑦ ᖃᓄᐃᓕᖓᓕᕐᓂᖏᓐᓂᒃ ᐅᒥᖕᒪᐃᑦ ᐱᖓᖕᓇᕐᒥ ᕿᑎᕐᒥᐅᓂ ᐊᒻᒪᓗ ᐊᑐᖅᑕᐅᔪᒫᖅᑐᓂᒃ ᐊᐅᓚᓂᕆᓂᐊᖅᑕᖓᓄᑦ ᐸᕐᓇᐅᑎᖓᓐᓂᒃ.

ᑕᐃᑲᓂ ᑲᑎᒪᑎᓪᓗᒋᑦ ᖃᐅᔨᓴᕈᑎᕕᓂᕐᓂᒃ ᑐᓴᖅᑎᑕᐅᓚᐅᕆᓪᓗᑎᒃ ᐃᓚᐅᔪᑦ ᖃᐅᔨᓴᕈᑕᐅᔪᕕᓂᕐᓂᒃ ᐱᖓᓱᓂᑦ ᐅᒥᖕᒪᖕᓂᒃ ᐊᐅᓚᑦᑎᓂᕐᒧᑦ ᐱᓕᕆᐊᕆᔭᐅᔪᕕᓃᑦ ᐊᒻᒪᑦᑕᐅᖅ ᐅᒥᖕᒪᐃᑦ ᖃᓄᐃᖏᑦᑎᐊᕐᓂᖏᓐᓂᒃ ᖃᐅᔨᓴᖅᑐᕕᓂᕐᓂᑦ. ᐊᒻᒪᐃᓛᒃ, ᓄᓇᓕᖕᓂᙶᖅᑐᑦ ᐅᒥᖕᒪᓕᕆᔪᑦ ᑐᓴᑦᑎᐊᒃᑲᓐᓂᕐᕕᐅᓚᐅᖅᖢᑎᒃ ᐊᑐᖅᑕᐅᖃᓯᐅᑎᔪᓐᓇᖅᓯᓪᓗᓂᓗ ᐅᖃᐅᓯᐅᔪᑦ ᓇᓗᓇᕈᓐᓃᓚᐅᖅᖢᓂᓗ ᓄᓇᓕᖏᓐᓂᑦ ᑲᒪᒋᔭᐅᔭᕆᐊᖃᕋᔭᕐᓂᖏᓐᓂᒃ ᖃᐅᔨᓴᐃᓕᖅᐸᑕ. ᑖᒃᑯᓇᙵᑦ ᓴᕿᑉᐸᓪᓕᐊᔪᓂᑦ ᖃᓄᐃᓕᐅᕈᓐᓇᕋᔭᕐᓂᕐᓂᑦ ᐸᕐᓇᐅᑕᐅᔪᖅ ᐊᑐᕐᓂᐊᕐᓗᒍ, ᐊᖑᑕᐅᕙᓪᓕᐊᔪᑦ ᐊᐅᓚᑕᐅᓂᖓ ᓯᕗᓪᓕᐅᑎᓗᒍ, ᑐᕌᒐᕆᔪᒪᔭᖏᑦ, ᖃᓄᐃᓕᐅᖅᓂᐅᓂᐊᖅᑐᑦ ᐊᒻᒪ ᐊᐅᓚᑦᑎᓂᕐᒧᑦ ᐋᖅᑭᒃᓱᖅᑕᐅᔪᖅ ᐊᑐᓕᖅᑎᑕᐅᓚᐅᖅᑐᑦ. ᐃᓚᖃᕆᓪᓗᓂ, ᑲᑎᓯᒪᓂᐊᕐᓂᖏᑦ ᐱᖅᑯᓯᑐᖃᖅᑎᑐᑦ ᐱᔾᔪᓰᑦ ᐊᑐᖅᑕᐅᖃᓯᐅᑎᓗᑎᒃ ᑕᒪᓐᓇ ᐅᖃᐅᓯᐅᓚᐅᕆᓪᓗᓂ ᐊᒻᒪ ᖃᓄᖅ ᑕᒪᓐᓇ ᐃᓚᓕᐅᑎᑦᑎᐊᕈᓐᓇᕐᒪᖔᑦ ᐊᐅᓚᑦᑎᓂᐊᖅᑐᑦ ᐸᕐᓇᐅᑎᖓᓄᑦ.

ᐅᖃᐅᓯᐅᓪᓗᐊᑕᕐᓂᑯᐃᑦ ᐊᒻᒪ ᐊᑐᑯᔭᐅᔪᑦ ᐋᖅᑭᒃᑕᐅᓚᐅᖅᐳᑦ ᐊᐅᓚᑦᑎᔨᐅᖃᑕᐅᔪᓂᑦ ᐱᔾᔪᑎᓖᑦ ᐅᒥᖕᒪᖕᓂᒃ ᐊᖑᓇᓱᐊᕐᓂᕐᒧᑦ, ᖃᓄᐃᖏᑦᑎᐊᕋᓗᐊᕆᐊᒃᓴᖏᑦ ᖃᐅᔨᓴᕐᓂᕐᒧᑦ ᐊᒻᒪᑦᑕᐅᖅ ᐊᐅᓚᑦᑎᓂᕐᒧᑦ ᑕᐅᕙᔅᓱᒥᖓᓕᒫᖅ ᐱᖓᖕᓇᒥ ᕿᑎᕐᒥᐅᑦ ᓄᓇᖓᓂ. ᓲᕐᓗ, ᐅᑯᐊ ᐅᖃᐅᓯᐅᓗᐊᓚᐅᖅᑐᑦ ᐃᓚᖃᓚᐅᖅᐳᑦ ᐅᑯᓂᖓ:
· ᐃᖃᓗᒃᑑᑦᑎᐊᒥ ᐊᖑᓇᓱᒃᑐᓕᕆᔨᒃᑯᖏᑦ ᐊᐅᓚᑦᑎᔪᒪᓪᓗᑎᒃ ᐊᖏᓂᕐᓴᐅᕌᖅᔪᒃᑐᒥᒃ ᐅᒥᖕᒪᐃᑦ ᐊᒥᓲᓂᖏᓐᓂᒃ, ᓇᓚᐅᑦᑖᖅᑕᐅᓯᒪᓂᖓ 10,000 ᐅᒥᖕᒪᐃᑦ ᑮᓕᓂᕐᒥ ᐃᖃᓗᒃᑑᑦᑎᐊᑉ ᕿᑭᖅᑖᓗᐊᓂ (ᓄᓇᕗᒻᒥ) ᑕᐃᒪᐃᓐᓂᖓᓄᑦ ᒥᒃᖠᒋᐊᖁᔨᓪᓗᑎᒃ ᐊᒥᓲᓂᖏᓐᓂᒃ ᐊᖑᓇᓱᒃᑕᐅᔪᓐᓇᖅᑐᑦ ᐱᒋᐊᖅᓯᒪᔪᑦ 1,500-ᒥᑦ (ᒫᓐᓇ) ᐱᐅᖅᓱᐊᕐᓂᖅᓴᓂᐊᕐᒪᑕ (ᐊᖑᓇᓱᒃᑕᐅᔪᓐᓇᖅᑐᑦ 400-ᓄᑦ, 4%-ᖑᓪᓗᐊᑐᒥᒃ ᓱᖁᓯᓗᐊᖁᓇᒋᑦ ᐊᒥᓲᓂᖏᑦ), ᖃᐅᔨᓴᕐᓂᒃᑯᑦ ᐊᑐᖁᔭᐅᓯᒪᔪᒥᒃ
· ᖁᕐᓗᖅᑑᕐᒥ ᐊᖑᓇᓱᒃᑐᓕᕆᔨᒃᑯᖏᑦ ᐊᖏᓕᒋᐊᓐᓂᖁᔨᓪᓗᑎᒃ ᐊᖑᓇᓱᒍᓐᓇᖅᑕᒥᖕᓂᒃ ᒥᑭᓐᓂᖅᓴᐅᖃᑦᑕᕈᓐᓇᖁᔨᓂᕐᒧᑦ ᑲᑎᙵᔪᓂᒃ ᐅᒥᖕᒪᖕᓂᒃ ᖃᓂᒻᒪᓂᐅᕙᒃᑐᖅ ᐅᒥᖕᒪᖕᓄᑦ ᒥᒃᖠᒋᐊᖅᓯᒪᒃᑲᓐᓂᖁᓂᕐᒧᑦ
· ᐅᖅᓱᖅᑑᕐᒥᐅᑦ ᐊᖑᓇᓱᒃᑐᓕᕆᔨᒃᑯᖏᑦ ᑕᑯᔪᒪᓪᓗᑎᒃ ᐊᒥᓲᓂᖏᑦ ᐅᒥᖕᒪᐃᑦ ᑕᐃᒪᐃᔅᓴᐃᓐᓇᖅᑎᑕᐅᓗᑎᒃ ᑕᐃᑲᓂ ᕿᑭᖅᑕᒥ ᑕᒫᓂ 1,500 ᐅᒥᖕᒪᐃᑦ, ᐃᓚᒋᐊᖅᑕᐅᓗᑎᒡᓗ ᓂᕕᙵᑕᐃᑦ ᐅᖅᓱᖅᑑᑉ ᕿᑭᖅᑕᖓᓂ ᒫᓐᓇ ᐊᒥᓲᓂᖏᑦ 90-ᖑᖕᒪᑕ, ᐃᓱᒪᒐᓗᐊᖅᑎᓪᓗᒋᑦ ᐊᕙᑎᓕᕆᔨᒃᑯᑦ 10%-ᑐᐃᓐᓇᖅ ᐊᔪᕐᓇᕈᔪᑐᐃᓐᓇᕆᐊᖃᕆᐊᖓᓂᒃ
· ᕿᖓᐅᒃ/ᐅᒥᖕᒪᒃᑑᖅ ᐊᖑᓇᓱᒃᑐᓕᕆᔨᒃᑯᖏᑦ ᒫᓐᓇ ᐊᑐᖅᑐᑦ ᐊᑕᐅᓯᕐᒥᒃ ᒪᕐᕉᖕᓂᒡᓘᓐᓃᑦ ᓂᕕᙵᑖᖕᓂᒃ ᐅᒥᖕᒪᒐᓱᐊᕐᓂᕐᒧᑦ, ᐅᖃᓚᐅᖅᖢᑎᒃ ᐊᒥᓲᔪᓐᓃᒃᑲᓐᓂᕐᓂᖏᓐᓂᒃ ᐅᒥᖕᒪᐃᑦ ᐊᖑᓇᓱᒡᕕᖏᓐᓂ ᐃᓱᒫᓘᑎᖃᕐᓕᖅᑐᑦ ᐅᒥᖕᒪᐃᑦ ᖃᓂᒻᒪᒃᐸᓪᓕᐊᓕᕆᐊᒃᓴᖏᑦ ᒪᑯᓂᖓ (ᐳᕙᖕᒥᒍᑦ ᖁᒪᖃᓕᕐᓂᕐᒧᑦ) ᐃᑲᔪᖅᑐᐃᒻᒪᕆᒃᐳᑦ ᐅᒥᖕᒪᐃᑦ ᖃᓄᐃᖏᑦᑎᐊᕐᓂᕐᒧᑦ ᖃᐅᔨᓴᖅᑕᐅᓇᔭᕐᓕᖏᓐᓂᒃ ᑕᐅᕙᓃᑦᑐᑦ.

ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ, ᐊᕙᑎᓕᕆᔨᒃᑯᑦ (GN-DoE)-ᑯᑦ ᐃᓱᒪᒃᓴᖅᓯᐅᕐᓂᐊᖅᐳᑦ ᐅᖃᐅᓯᐅᔪᓂᒃ ᑕᕝᕙᓂ ᑲᑎᒪᓂᐅᓚᐅᖅᑐᒥ ᐋᖅᑭᒃᓱᐃᓕᕈᑎᒃ ᐱᖓᖕᓇᖓᓂ ᕿᑎᕐᒥᐅᑦ ᐅᒥᖕᒪᖕᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ. ᑖᓐᓇᓗ ᑲᑎᒪᓂᐅᓚᐅᖅᑐᒧᑦ ᐅᓂᒃᑳᖅ ᐊᑐᖅᑕᐅᓂᐊᖅᖢᓂ ᐃᓚᐅᔪᓂᑦ ᑐᓴᖅᑎᑦᑎᔾᔪᑕᐅᓗᓂᓗ ᓄᓇᓕᒋᔭᒥᖕᓄᑦ.
